
«П.А.Слепцов – Ойуунускай –

саха норуотун чулуу уола»

Уруок тиибэ: саҥа матырыйаалы үөрэтэр библиотечнай уруок.

Уруок тутула: бэсиэдэ.

Уруок үөрэтэр сыала: П.А.Слепцов – Ойууунускай – саха советскай

литературатын төрүттээччи, новатор суруйааччы буоларын өйдөтүү.

Сайыннарар сыала: оҕо ааҕан баран толкуйдуур, ырытар дьоҕурун

сайыннарыы.

Иитэр сыала: саха норуотун туһугар олоҕун анаабыт чулуу суруйааччыны

ытыктыырга иитии.

Уруок кылгас былаана:

1. Олоҕун кылас кэпсээнэ.

2. Айар үлэтэ.

3. Кинигэлэрин билиһиннэрии.

4. Кроссворд таайыы.

5. Туттуллар тэриллэр: интерактивнай дуоска (мэтириэтэ, кроссворд,

хаартыскалар, кинигэлэрэ).

I. Тэрээһин чаас : дуоскаҕа суруйааччы мэтириэтэ. Уруок темата, эпиграф

суруллар:

Кэннибэр хааларым,

кэхтибэт кэрэкэ тылларым….

П.А.Ойуунускай

Суруйааччы бэйэтин да, айымньытын туһунан сөптөөх эпиграфтары туһаныы

табыгастааҕын, өйдүүргэ көмөлөөҕүн, туһааннаах айымньы күлүүһэ буоларын



учуутал өйдөөн, уруоктарыгар туһанара ордук. Кинигэлэрин быыстапката. Учуутал

библиотека үлэһитин кытта сотору-сотору библиотечнай уруоктары, суруйааччы

олоҕуттан чаҕылхай түгэннэргэ бэсиэдэ ыытара оҕону ааҕарга көҕүлүүр.

II. Сүрүн чаас (25 мүнүүтэ): ( бэсиэдэ).

1. Олоҕун кэпсээнэ. Оҕо сааһын, дьадаҥы буолар кыһалҕатын билбит оҕо

үөрэххэ талаһыытын эһиги автор «О5о куйуурдуу турара» кэпсээнтэн билэ5ит.

Ойуунускай 1917 сыл олунньутааҕы революция кэнниттэн большевиктары кытары

социальнай, колониальнай, национальнай батталы утары охсуһуутун, рабочайдар

аан маҥнайгы союзтарын тэрийсиитин, М.К.Аммосовы, Е. Ярославскайы,

Г.И.Петровскайы кытта съезкэ рабочайдар олохторо тупсарын туруорсууларын,

1918 с. Кыһыл Армия этэрээтигэр киирэн А.Рыдзинскайы кытта үрүҥнэри Күөх

Хонууга хотуутун, Якутскай түрмэтигэр эрэйи көрөн сыппытын, айар аартык ааныгар

хаҥас илиитигэр ыстыыктаах, уҥатыгар бөрүөлээх үктэммит эдэр Ойуунускайы

кэпсиибин.

2. Айар үлэтэ.

1) Фольклорга олоҕурбут бөдөҥ айымньылара: «Дьулуруйар Ньургун

Боотур» олоҥхо, «Кыһыл Ойуун» драматическай поэма, «Улуу Кудаҥса»

кэпсээн буолалларын биллэрии. Кини оҕо эрдэҕинэ истибит

айымньыларын геройдарын айымньыларыгар туһаммытын кэпсиир

тоҕоостоох. (кэпсиир кэмҥэ «Таатта – родина Ойунского» кинигэттэн

хаартыскалары көрөллөр).

2) П.А.Ойуунускай литература 3 жанрыгар: прозаҕа, драмаҕа, поэзияҕа

үлэлээбит, элбэх научнай үлэлэри суруйбут, саха чулуу, талааннаах киһитэ

буоларын кэпсэнэр.

3) Аймаҕа Елена Слепцова – Куорсуннаах «Син-биир буолбаат!» хоһоонун

иһитиннэрии.

4) Гаврил Колесов «Дьулуруйар Ньургун Боотур» олоҥхону толоруутуттан

быһа тардан истии.

III. Чиҥэтии (15 мүнүүтэ): кроссворд таайыы.

1. Таатта саамай кэрэ алааһын аата. Ойуунускай дьонун сайылыктара.

2. Аан бастаан суруйбут драматическай поэматын, бэйэтэ этэринэн, олоҥхо-

тойугун аата.

3. Оруоһуттар аймахтары сиэбит ойуун аата. Айымньытын бу ойуун аатынан

ааттаан баран уларыппыта.

4. Икки кыыһын ийэлэрэ, үһүс кэргэнин аата.

5. Иккис кыыһын аата.

6. Чолбон сулуһу кэртэрбит киһи аата.

7. Бастакы кыыһын аата.

8. Маҥнайгы тапталын, кэргэнин аата.

9. Ойуунускай төрөөбүт улууһун аата.

10. Суруйааччы ийэтин аата.

IV. Түмүк:Манан уруокпут түмүктэнэр, эбии Н.М.Заболоцкай – Чысхаан

«Үйэ аҥарыгар» кинигэтиттэн «П.А.Ойуунускай прозата уонна

драматическай айымньылара» диэн ыстатыйаны булан ааҕаргытыгар

сүбэлиибин..

V. Дьиэҕэ үлэ :Айымньыларыттан эбии ааҕыы.


